
మన్నారుదాసవిలాసము











	వ.	
అని మఱియును.

	చ.	
తలఁపుచు నిట్లు నెమ్మదినిఁ దాలిమి లేక కరంగి చింతచేఁ

బలుమరు నుస్సురస్సు రని పాన్పుపయిన్ బవళించు లేచు ది

క్కుల భ్రమనొంది చూచుఁ దనకోరిక నెవ్వరితోడఁ దెల్పుదున్

జెలువుగ నంచు సన్ననయి చెక్కిటఁ జేయిడి యుండు నత్తఱిన్.

కాంతిమతియున్న తీరెఱింగిన చెలులు శైత్యోపచారము జేయనెంచి కాంతిమతిని వనకేళి కాహ్వానించుట; వనకేళి




	క.	
కాంతిమతి యున్న భావము

వింతఁగఁ గనుఁగొనుచుఁ జెలులు వెరఁగంది కడున్

జింతించి కంతుతాపమె

యింతికి నిది యనుచు నిశ్చయింపుచు నంతన్.



	 71







	సీ.	
రాజచంద్రునకు నీరమణిభావముఁ దెల్పఁ

        జెలు లెంతవా రని పలుకు నొక్కొ!

తల్లితో నీమాటఁ దగ నెఱింగించిన

        సారెకు మనలనే దూరు నొక్కొ!

దాదుల కీవార్తఁ దడయక డెల్పిన

        నిందఱిపై నేర మెంతు రొక్కొ!

అన్నదమ్ములతోడ విన్నవించితిమేని

        లెక్కచేయక యదలింతు రొక్కొ!



	 







	తే.	
ఎన్నివరుసల నిందఱ మెంచి చూడ

మనమె శైత్యోపచారంబు మగువ కిపుడు

సేయవలయు నటంచును జెలువుమీరఁ

గాంతిమతిఁ జేరి పల్కిరి క్రమముతోడ.

	సీ.	
వనితరో! శృంగారవనము చూతము రమ్ము

        చాల మీరె వసంతసమయ మగుట

నెలఁతరో! పూవులు నిండియున్నని యివె

        సరులు గూర్తము వింత సరవి మెఱయఁ

		 ఈ పేజీలో చివరి మార్పు 2 ఫిబ్రవరి 2021న 03:48కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

